
Anthony Diacono bhala chairman ghan-nom u in
rapprezentanza tal-Malta Development Corporation

F'din il-kawza I-attur qieghed ifittex ghad-danni ghax
gieghed ighid illi I-korporazzjoni konvenuta ma wettqitx il-
pattijiet ta’ ftehim bejn il-partijiet biex mir-riilkavat tal-bejgh
ta’ hwejjeg mobbli thallas xi djun fl-interess ta’ I-attur.

It-talbiet ta’ I-attur u I-premessi ghalihom, u I-ec¢ezzjonijiet
tal-korporazzjoni konvenuta, huma migjuba f'sentenza li
nghatat fid-19 t'Ottubru 2007. F’dik is-sentenza I-gorti,
wara li ¢ahdet ec¢cezzjoni ta’ preskrizzjoni mressga mill-
korporazzjoni konvenuta, galet illi I-istess konvenuta
nagset milli twettaq fil-waqt |-obbligazzjoni taghha taht il-
ftehim dwar it-tgassim tar-rikavat tal-bejgh, u ghalhekk
ghandha twiegeb ghad-danni li garrab |-attur minhabba

fdak in-nuggas. Ordnat ukoll illi jitkompla s-smigh ghall-
ghanijiet tal-likwidazzjoni tad-danni.

[I-fatti huma migjuba fis-sentenza fuq imsemmija.
Essenzjalment, li gara hu illi I-korporazzjoni konvenuta u
xi socjetajiet li kellu sehem fihom u fit-tmexxija taghhom |-
attur, kienu ftiehmu illi I-korporazzjoni tbigh proprjeta
mobbli ta’ dawk is-socjetajiet u mir-rikavat thallas djun tas-
socjetajiet, fosthom hlasijiet ta’ kontribuzzjonijiet tas-
Sigurta Socjali li ghalihom kien iwiegeb personalment
ukoll l-attur. Gara illi, ghalkemm il-konvenuta bighet il-
proprieta u dahhlet il-flus tal-bejgh sa Settembru ta’ I-
1991, il-kontribuzzjonijiet hallsithom biss fit-23 ta’
Settembru 1992, kwantu ghal tlittax-il elf, mitejn u tmienja
u tmenin lira u sebgha u hamsin c¢entezmu
(Lm13,288.57), u fit-28 t'April 1993 kwantu ghal sebat
elef, erba’ mija u hamsa u disghin lira u disgha u disghin
¢entezmu (Lm7,495.99).

Gara wkoll illi fis-6 u fit-8 ta’ Lulju 1992 — gabel ma sar |-
ewwel hlas — id-Dipartiment tas-Sigurta So¢jali, billi I-hlas
ma kienx sar fil-pront, kiseb il-hrug ta’ mandati ta’ gbid u
ta’ impediment ta’ safar kontra Il-attur personalment, billi
dan, bhala direttur, kien ukoll iwiegeb personalment ghad-
dejn li s-socjetajiet kellhom lejn id-dipartiment.

L-attur issa gieghed ighid illi minhabba dan |-impediment
ta’ safar ma setax jikkonkludi ftehim Ili kellu ma shab
barranin biex iwaqqgaf soc¢jeta kummercjali ohra i, fil-
fehma tieghu, kieku twaqgfet kienet thalli gligh. Ghalhekk
il-hsieb |i titwaggaf din is-so¢jeta sfaxxa u l-attur issa
gieghed jippretendi, bhala danni, l-ispejjez |i hared
ghalxejn bi thejjija ghall-formazzjoni tas-socjeta u t-telf ta’
gligh. Ipprezenta wkoll prospett tad-danni pretizi minnu.
Ghalkemm il-korporazzjoni konvenuta baqghet passiva
guddiem dan il-prospett, u b’ebda mod ma wriet illi
gieghda tikkontesta I-quantum, il-gorti madankollu hija tal-
fehma illi |-pretensjonijiet ta’ l-attur xejn ma huma
realistiCi, kemm ghax ma hemm ebda prova ta’ rabta ta’
kawzalita bejn in-nuqqas tieghu Ii jsiefer u I-fatt illi n-
negozju sfaxxa — ma kien hemm xejn xi jzomm lis-shab ta’
l-attur milli jigu huma Malta ghan-negozjati, aktar u aktar
meta s-socjeta li kellhom il-hsieb li jwaqqgfu kellha
titwaggaf fMalta, jew milli l-attur jibghat rapprezentant
fismu jekk il-lagghet kellhom bilfors jinzammu barra minn

Malta — kemm ghax ma hemmx prova illi kien biss in-
nuqqas ta’ I-attur li jsiefer li wassal biex in-negozjati fallew,
u kif ukoll ghax ma hemmx prova konkreta li, ukoll li kieku
s-so¢jeta twaqqfet, kienet sejra thalli qligh; hemm
precedenti bizzejjed fit-tliet socjetajiet I-ohra li kellu sehem
flhom u fit-tmexxijia taghhom [-attur li, ghalkemm il-
progetti dwarhom dehru kbar u fattibbli, fil-fatt dawn il-
progetti kienu biss duhhan u wasslu biss ghal djun.

[l-qorti ghalhekk ma hijiex sejra togqghod fuq il-prospett ta’
l-attur u, minflok, sejra timxi b’analogija ma’ I-art. 1047(1)
tal-Kodiéi Civili:

1047. (1) ll-hsara li tikkonsisti f'illi ttellef lil persuna I-uzu
tal-flus taghha, tissewwa bil-hlas ta’ I-imghaxijiet i jingiesu
bit-tmienja fil-mija fis-sena.

L-attur effettivament kien im¢ahhad minn flusu ghax dawn
inzammu mill-konvenuta flok, kif kien il-ftehim, gew
impjegati biex jinheles minn dejn. F’'dan is-sens, kien
im¢ahhad minn tlittax-il elf, mitejn u tmienja u tmenin lira u
sebgha u hamsin ¢entezmu (Lm13,288.57) ghal sena, u
minn sebat elef, erba’ mija u hamsa u disghin lira u disgha
u disghin ¢entezmu (Lm7,495.99) ghal sena u seba’ xhur.
Id-danni ghalhekk jigu elf, tmienja u hamsin lira u disgha u
ghoxrin ¢entezmu (Lm1,058.29)" u disa’ mija u disgha u
erbghin lira u disgha u erbghin éentezmu (Lm949.49)?,
b’kollox elfejn u seba’ liri u tmienja u sebghin ¢entezmu
(Lm2,007.78), dags erbat elef, sitt mija u sitta u sebghin
euro u sebgha u tmenin ¢entezmu (€4,676.87).

Ghal dawn ir-ragunijiet il-qorti tipprovdi dwar it-tielet u r-
raba’ talbiet ta’ |-attur u hekk taqgta’ I-kawza billi tillikwida
d-danni li ghalihom ghandha taghmel tajjeb il-
korporazzjoni konvenuta fis-somma ta’ erbat elef, sitt mija
u sitta u sebghin euro u sebgha u tmenin c¢entezmu
(€4,676.87) u tikkundanna lill-korporazzjoni konvenuta
thallas lill-attur id-danni hekk likwidati flimkien ma’ |-
imghaxijiet minn dakinhar li saret talba ghall-hlas b’att
gudizzjarju sa meta jsir il-hlas.

Billi d-danni pretizi mill-attur kienu wisq, huwa xieraq li
jhallas sehem mill-ispejjez, li ghalhekk ghandhom

Lm13,228.57 x 8% = Lm1,058.29.
2 Lm7,495.99 x 8% + 12 x 19 = Lm949.49

jingasmu hekk: parti minn tmienja (&) jhallasha I-attur u
seba’ partijiet minn tmienja (»-) thallashom il-konvenuta.

< Sentenza In Parte >

